
					এই পাতাটির মুদ্রণ সংশোধন করা প্রয়োজন। 
ਡੇ
মাঝরাত্রে বাসুকি একবার মাথা নাড়িলেন।
প্ৰসন্ন অঘোরে ঘুমাইতেছিল। কাল গরমে তাহার ভাল ঘুম হয় নাই, আজ নটা বাজিতে-না-বাজিতে তাহার চোখ জড়াইয়া আসিতেছিল। খাইয়া উঠিয়া দশ মিনিট কালও সে আজ বসিতে পারে নাই। অমন চাদ উঠিয়াছিল। আজ, টুকরা টুকরা গতিশীল মেঘে। অমন অপরূপ হইয়া উঠিয়াছিল আকাশ, ওদিকে তাকাইবার অবসরও তাহার ছিল না। চােখে ঘুম লইয়া সে শুইয়াছিল এবং শোয়ামাত্র ঘুমাইয়াছিল।
তারপর মাঝরাত্রে প্রকৃতির এই কাণ্ড । প্ৰসন্নের ঘুম ভাঙিল আতঙ্কে। তখন চাঁদ অন্ত গিয়াছে, ঘরের ভিতর অন্ধকার এমন গাঢ় যে চোখের পাতাটি পর্যন্ত দেখা যায় না। চৌকিটা বেতালে দুলিতেছে, টিনের চালে ঝন ঝন শব্দ উঠিয়াছে, বাহিরের আকাশ শঙ্খের আর্তনাদে মুখর। কোণ ছিড়িয়া মশারির একটা দিক গায়ে আসিয়া পড়িয়াছে। হঠাৎ ঘুম ভাঙিয়া বুঝিবার জো নাই যে এই কোমল অবাধ্য আলিঙ্গন মশারিরই, একটা নাম-না-জানা ভয়ানক কোন কিছুর নয়।
প্ৰসম্নের মনে হইল, সে মরিয়া গিয়াছে। ভয়ের এতগুলি সমন্বয় মানুষের জীবনে বঁাচিয়া থাকিতে ঘটে না ।
হঠাৎ প্ৰসন্ন সচেতন হইয়া উঠিল, কে যেন উঠানে তারম্বরে ইকিতেছে, ‘প্ৰসন্ন ওঠ, শীগগির, ভূমিকম্প হচ্ছে। ওরে প্রসন্ন, প্ৰসন্ন ?
ভয়ের মধ্যে পলায়নের প্রেরণা থাকে, কত যুগযুগান্ত ধরিয়া যে ভয়ের আগে আগে সে পলাইয়া বেড়াইতেছিল তাহার ঠিকানা নাই, কিছু না জানিয়া কিছু না বুঝিয়া ও-ভাবে পালানাের মত ভয়ানক আর কিছু নাই, এবার প্রসন্ন বঁাচিল। মশারির আলিঙ্গন ছাড়াইয়া সে চৌকির নিচে নামিয়া পড়িল।
কিন্তু পলাইতে আরম্ভ করার মধ্যে যে পরিত্রাণ নাই সে কথা বোঝা গোল মুহূর্তের মধ্যেই। প্ৰসন্ন দরজা খুজিয়া পাইল না। তাহার ধারণামত যেখানে DDBS DBDD DBS BDu DBDBDDB BB DBDBB BDD SDDD DBB

		 এই পাতা শেষ সম্পাদিত হয়েছে ০৩:৩৪টার সময়, ৩ জুন ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

